Reisiger

Jou oë se eerste kyk,

innig, asof jy dalk

lank reeds van my wis,

het iets in my hart kom gryp

wat ek nie geweet het daar is...

Jou lag wat skalkies

agter die vlinder vertoon

het my weerloos kom vind

en iets in my hart het dalkies

vir goed weggewaai soos die  wind...

Jou warm bondeltjie lyf

weerloos, volkome oorgegee

sonder om hart en hande te ken

het sluiers uit my hart kom verdryf

soos die son die nag altyd wen...

Waar, waar gaan jy heen

kosbare stukkie van mens?

Hoekom, hoekom so vêr ?

Watter bane reis ons alleen?

Rondom watter heldere Ster?

Ek sug dat jy immer vertrek,

langs seldsame en  helende paaie

van die Leidsman voor jou bewus

wat elke nuwe more jou  wek

tot by jou  ware hawe van rus.

---000---

KPJ Nel
2000-03-12

